
Түйін: Өсімдік шикізатынан биологиялық белсенді қосылыстарды сығындылаудың заманауи тех-
нологиялары классикалық экстракция әдістерімен салыстырғанда биологиялық белсенді заттар-
дың (ББЗ)  сығындылануын едәуір арттырады. Сондықтан, жоғары энергиялы микротолқынды жә-
не ультрадыбыстық экстракция әдістерін қолдану үлкен қызығушылық тудыруда. Зерттеу ныса-
ны - дәстүрлі медицинада қолданылатын кең таралған бір жылдық дәрілік өсімдік бақша қараот 
(Portulaca оlеraceae L., Portulacaceae тұқымдасы). Осыған дейінгі біздің жүргізген зерттеулер нә-
тижесінде  алғаш рет Portulaca oleracea  L. өсімдігінің жер үсті  бөліктерінен критикаға дейінгі кө-
мірқышқылды экстракты алынды, компоненттік құрамы зертелді. Portulaca oleracea көмірқышқыл-
ды экстрактының құрамында негізгі қосылыстар тритерпеноидтар, фитостеролдар, қанықпаған 
май қышқылдары, қаныққан май қышқылдары анықталды, микробқа қарсы белсенділігі және антиок-
сиданттық қасиеті белгіленді. 
Бірақ, көмірқышқылды экстракция  көп мөлшерде майда еритін заттарды сығындылауға мүмкіндік 
береді, ал гидрофильді фракция іс жүзінде сығындыланбайды.
Сондықтан, Portulaca oleracea спиртті және сулы сығындылары құрамында қосылыстардың әр-
түрлі класына жататын биологиялық белсенді заттардың болуына байланысты, полярлы экстра-
гент қатысында  ультрадыбысты және микротолқынды экстракция әдістерін қолдану өзекті бо-
лып  табылады.
Түйінді сөздер: Portulaca oleracea L., ультрадыбыстық, микротолқынды экстракция, фитосубс-
танция, ұтымды  технология. 

РАЗРАБОТКА РАЦИОНАЛЬНОЙ ТЕХНОЛОГИИ 
УЛЬТРАЗВУКОВОГО И МИКРОВОЛНОВОГО 
ЭКСТРАКТА ИЗ ЛЕКАРСТВЕННОГО РАСТИТЕЛЬНОГО 
СЫРЬЯ  PORTULACA ОLЕRACEA L.

Резюме: Современные технологии экстракции биологически 
активных соединений (БАВ) из лекарственного растительного 
сырья значительно увеличивают извлечение биологически ак-
тивных веществ (БАВ) по сравнению классическими методами 
экстракции. Поэтому большой интерес представляет использо-
вание методов высокоэнергетической микроволновой и ультраз-
вуковой экстракции. Предметом исследования является широко 
распространенное однолетнее лекарственное растение порту-
лак огородный (Portulaca оlеraceae L., Portulacaceae тұқымда-
сы) используемое в народной медицине с древних времен. В ре-
зультате наших предыдущих исследований впервые получен уг-
лекислотный экстракт из надземных частей Portulaca оlеraceae 
L., изучен компонентный состав. Определены основные соеди-
нения тритерпеноиды, фитостеролы, ненасыщенные жирные 

DEVELOPMENT OF  A RATIONAL TECHNOLOGY FOR 
ULTRASONIC AND MICROWAVE EXTRACT FROM MEDICINAL 
PLANT MATERIALS  PORTULACA ОLЕRACEA L.

Resume: Modern technologies of extraction of biologically active 
compounds from medicinal plant raw materials significantly increase 
the extraction of biologically active substances (BAS) compared to 
classical extraction methods. Therefore, the use of high-energy mi-
crowave and ultrasonic extraction methods is of great interest. The 
subject of the study is a widespread annual medicinal plant com-
mon Purslane (Portulaca oleaceae L., family Portulacaceae) used in 
folk medicine since ancient times. As a result of our previous stud-
ies, a carbon dioxide extract was obtained for the first time from the 
aboveground parts of Portulaca oleaceae L., the component com-
position was studied. The main compounds triterpenoids, phytos-
terols, unsaturated fatty acids, polyunsaturated fatty acids were de-
termined, antimicrobial activity and antioxidant properties of the car-
bon dioxide extract of Portulaca oleaceae were established. On the 
one hand, carbon dioxide extraction allows you to extract a large 

кислоты, полинасыщенные жирные кислоты, установлены ан-
тимикробная активность и антиоксидантные свойства углекис-
лотного экстракта Portulaca оlеraceae.
Одноко, углекислотная экстракция позволяет извлечь большое 
количество жирорастворимых веществ, тогда как гидрофильная 
фракция практический не извлекается. 
Поэтому в связи с наличием в спиртовых и водных экстрактах 
Portulaca oleracea биологически активных веществ, относящих-
ся к разным классам соединений, актуально использование ме-
тодов ультразвуковых и микроволновых методов экстракции в 
присутствии полярных экстрагентов.
Ключевые слова: Portulaca oleraceaе L., ультразвуковая, мик-
роволновая экстракция, фитосубстанция, рациональная  тех-
нология. 

amount of fat-soluble substances, while the hydrophilic fraction is 
practically not extracted. Therefore, due to the presence of biologi-
cally active substances belonging to different classes of compounds 
in alcoholic and aqueous extracts of Portulaca oleracea, it is import-
ant to use ultrasonic and microwave extraction methods in the pres-
ence of polar extractants.
Key words: Portulaca oleracea L., ultrasonic, microwave extraction, 
phytosubstance, rational technology.

Кіріспе
Фармакологиялық белсенді қосылыстардың негізгі көз-
дерінің бірі жануар және өсімдік тектес табиғи шикізат 
болып табылады. Биологиялық белсенді заттар таби-
ғи шикізаттан экстрактивті әдістердің көмегімен алына-
ды. Сондықтан әртүрлі жағдайда жүретін экстракция 
үрдісін және оның қарқындылығын зерттеудің маңы-
зы зор. Экстракциялау  әдістері әртүрлі, сондықтан қо-
йылған  міндеттерге байланысты әрқайсысының өзіне 
тән артықшылықтары мен кемшіліктері бар екендігін 
ескеру қажет. Өкінішке орай, экстракцияның дәстүрлі 
әдістерінің   тиімділігі төмен, көп еңбектенуді, әрі ұзақ 
уақытты қажет етеді [1].
Өсімдік шикізатынан биологиялық белсенді заттар-
ды (ББЗ) сығындылаудың заманауи технологияла-
ры экстракция үрдістерін оңтайландыруға бағыттал-
ған, ол өнімнің максималды шығымын  қамтамасыз 
ету мақсатындағы жағдайларды таңдаудан, экстрак-
циялау уақытын қысқартудан, өнімнің өзіндік құнын 
төмендетуден тұрады. Бұл мақсаттар үшін ультрады-
быстық, электр өрісі (еріткіш ретінде диэлектрик қол-
данылады), инфрақызыл жарық (тікелей қыздыруға қа-
рағанда экстракция қоспасын қыздыру жеңілірек жү-
реді), микротолқынды сәулелену және жоғары қысым-
ды экстракция (500 МПа дейін) сияқты әртүрлі физи-
калық әдістер жиі қолданылады. Мұндай технология-
лар классикалық экстракция әдістерімен салыстыр-
ғанда дәрілік өсімдік шикізатынан (ДӨШ) биологиялық 
белсенді заттардың сығындылануын едәуір арттыра-
ды. Соңғы уақытта дәрілік өсімдік шикізатынан таби-
ғи биобелсенді қосылыстарды сығындылау үшін жо-
ғары энергиялы микротолқынды және ультрадыбыс-
тық экстракция әдістерін қолдануға үлкен қызығушы-
лық пайда болуда [2].
Зерттеу нысаны - дәстүрлі медицинада қолданыла-
тын кең таралған бір жылдық дәрілік өсімдік бақша қа-
раот (Portulaca оlеraceae L., Portulacaceae тұқымда-
сы). Бақша қараот өсімдігі биологиялық белсенді қо-
сылыстардың болашағы зор көзі ретінде қарастырыла-
ды. Portulaca oleraceaе L. спиртті және сулы сығынды-

лары құрамында биологиялық белсенді қосылыстар-
дың әр түрлі топтарының болуына байланысты антиок-
сидантты, нейропротекторлық, қабынуға қарсы, гаст-
ропротекторлық, гипогликемиялық, гепатопротектор-
лық, микробқа қарсы, антипиретикалық, сонымен қа-
тар вирусқа қарсы және ісікке қарсы белсенділік сияқ-
ты фармакологиялық қасиеттердің кең спектріне ие [3].
Сондықтан, кешенді әсер ететін фармацевтикалық 
субстанциялар үшін бақша қараот өсімдігінің құрамын-
дағы ББЗ толық  бөліп алу өзекті болып табылады. 
Дәрілік өсімдік шикізатынан экстрагент фазасына ББЗ 
барынша көп мөлшерде сығындылануына қол жеткі-
зу үшін, олардың өзіндік құрылымын сақтауға мүмкін-
дік беретін  экстаркциялаудың оңтайлы жағдайларын 
таңдау қажет. Құрғақ өсімдік материалдарынан био-
логиялық белсенді заттарды бөліп алу бірқатар қиын-
дықтарды тудырады. ББЗ бір бөлігі жасуша протоплас-
тының ішінде болса, ал бір бөлігі жасуша қабырғала-
рында орналасады. Осыған байланысты өсімдік ма-
териалдарынан биологиялық белсенді заттарды бө-
ліп алу кезінде экстрагент саңылаулардан еніп, жасу-
ша ішіндегі биологиялық белсенді заттарды ерітіп қа-
на қоймай, оларды жасуша қабырғасынан да сығын-
дылауы қажет. Өсімдік шикізатының ұсақталу дәреже-
сін жоғарылату немесе сырттан әсер ету арқылы ББЗ 
экстрагентке сығындылану шығымын (ультрадыбыс-
ты қолдану) арттыруға болады [4, 5].
Сонымен қатар, биологиялық белсенді заттарды сы-
ғындылауда микротолқынды экстракцияны қолдану да 
бір қатар артықшылықтарға негізделген. Басқа әдістер-
мен салыстырғанда экстракциялау тиімділігі мен жыл-
дамдығы, сынамалар мен реагенттердің шағын көле-
мін пайдалану микротолқынды экстракцияның артық-
шылықтары болып табылады [6].
Маңызды компоненттердің сұйық фазаға максимал-
ды бөлініп шығуына қол жеткізу үшін, олардың өзін-
дік құрылымын сақтай отырып, шикізаттың табиғаты-
на байланысты ультрадыбыстық өңдеудің жекелеген 
оңтайлы режимдерін таңдау қажет [1, 7]. 
Ультрадыбыстық және микротолқынды экстракциялау-

да өсімдік шикізатынан биологиялық белсенді заттар-
ды сығындылау үшін әртүрлі қатынастағы органика-
лық және сулы фазалардан тұратын күрделі экстра-
генттер, сумен түрлі қатынаста араласқан органика-
лық еріткіштер этанол, метанол, ацетон және изопро-
панол кеңінен қолданылады. [2, 8]. 
Материалдар мен әдістер
Зерттеу жұмысы «С.Ж.Асфендиярова атындағы Қазақ 
ұлттық медицина университеті»,  КеАҚ және "әл-Фа-
раби атындағы Қазақ ұлттық университеті" КеАҚ ба-
заларында орындалды.
Зерттеу объектісі ретінде 2022 жылы шілде айында 
Талас өзенінің алқабында (Жамбыл облысы, Оңтүс-
тік Қазақстан) жаппай гүлдену кезеңінде жиналған бақ-
ша қараот (Portulaca oleracea L.) дәрілік өсімдігі қол-
данылды. Шикізатты жинау және дайындау құрғақ ауа 
райында жүргізілді. Өсімдік шикізатын кептіру жақсы 
желдетілетін бөлмеде, +25±5ºC температурада жүзе-
ге асырылды, шикізаттың ылғалдылығы 10-12%-дан 
аспауы керек, қараңғы, құрғақ жерде, бөлме темпе-
ратурасында, ылғалдылық 65% аспауы тиіс. Шикізат-
тың ұсақталу дәрежесі 2-3 мм.
Экстрагент: 40%, 70%, 96% этил спирті.
Құрал-жабдықтар: KQ5200B ультрадыбыстық қондыр-
ғысы; дәрілік өсімдік шикізатын алу үшін арнайы бе-
йімделген тұрмыстық микротолқынды камера.
Нәтижелер және талқылау
Ультрадыбыстық экстракция KQ5200B ультрадыбыс-
тық қондырғысында жүзеге асырылды, шикізат масса-
сының экстрагент көлеміне қатынасы 1:8. Негізгі пара-
метрлер ретінде жиілік, температура, экстракциялау 
уақыты қарастырылды.
Микротолқынды экстракция дәрілік өсімдік шикізатын 
алу үшін арнайы бейімделген тұрмыстық микротолқын-
ды камерада жүргізілді, шикізат массасының экстра-
гент көлеміне қатынасы 1:10 болды. Негізгі параметр-
лер  - қуат, жиілік, температура, экстракциялау уақыты.
Әр жылдары жүргізілген ғылыми зерттеулер Portulaca 
oleracea метанолды сығындысында кездесетін жалпы 
фенол, флавоноидтар, каротиноидтар [9] және тазар-
тылмаған Portulaca oleracea сығындысындағы  фенол-
ды қосылыстардың фракциялары антиоксиданттық 
белсенділікке ие екендігін растайды [10].
Әр түрлі экстрагенттерді қолдану биоактивті қосылыс-
тардың соңғы құрамына әсер етуі мүмкін, май қышқыл-
дарының мөлшері мен құрамы петролейн эфирінің сы-
ғындысында анықталды [11].
Осыған дейінгі біздің жүргізген зерттеулер нәтижесін-

де  алғаш рет Portulaca oleracea  L. өсімдігінің жер үс-
ті  бөліктерінен критикаға дейінгі көмірқышқылды экст-
ракты алынды және компоненттік құрамы зерттелді. 
Portulaca oleracea  көмірқышқылды экстрактының ком-
поненттік құрамындағы негізгі қосылыстар: тритерпе-
ноидтар, фитостеролдар, қанықпаған май қышқылда-
ры, қаныққан май қышқылдары анықталды [12]. Зерт-
теу нәтижесінде микробқа қарсы белсенділігі және ан-
тиоксиданттық қасиеті анықталды [12, 13]. 
Көмірқышқылды экстракция  көп мөлшерде майда ери-
тін заттарды сығындылауға мүмкіндік береді, ал гид-
рофильді фракция іс жүзінде сығындыланбайды [2].
Nguyen Phuoc Minh et al деректеріне сәйкес бақша 
қараот этанолды және сулы сығындыларында келесі 
биологиялық белсенді қосылыстар кездеседі: флаво-
ноидтар, алкалоидтар, май қышқылдары, терпеноид-
тар, стеролдар, фенол қосылыстары, ақуыздар мен 
минералдар [14].
Сондықтан, Portulaca oleracea спиртті және сулы сы-
ғындылары құрамында қосылыстардың әртүрлі кла-
сына жататын биологиялық белсенді заттардың бо-
луына байланысты, полярлы экстрагент қатысында  
ультрадыбысты және микротолқынды экстракция әді-
сін қолдану өзекті болып  табылады. Ғылыми әдебиет 
көздеріне жасалған шолу биологиялық белсенді зат-
тарды сығындылау тиімділігін арттыру үшін ультрады-
быстық және микротолқынды қондырғыны қолданған 
тиімді екендігін көрсетті.
Қорытынды
Қауіпсіз және тиімді заманауи фитопрепараттар жа-
сау фармацевтика ғылымының бір бағыты болып та-
былады. Дәрілік өсімдік шикізатынан әртүрлі биология-
лық белсенді заттарды алу процесінде ультрадыбыс-
тық және микротолқынды экстракцияны қолдану про-
цестің ұзақтығын едәуір қысқартады және биология-
лық белсенді заттардың толық  сығындылануын қам-
тамасыз етеді.
Осылайша, экстракцияның заманауи әдістері (ультра-
дыбыстық және микротолқынды) негізінде фитосубс-
танцияның ұтымды технологиясы әзірленді, ол өз ке-
зегінде дәрілік субстанция ретінде фармацевтика жә-
не косметология өндірісіне ұсынылады.
Бақша қараот (Portulaca oleracea L.) дәрілік өсімдік ши-
кізаты негізіндегі спиртті экстрактар Қазақстан Респуб-
ликасының фармацевтикалық өндіріс индустриясын 
дамытудың және тұтынушыларды дәрілік құралдар-
мен қамтамасыз ету сапасын жақсартудың объективті 
алғышарттарын қалыптастыруға елеулі үлес қосады. 

Авторлардың үлесі. Барлық авторлар осы мақаланы жазуға тең дәрежеде қатысты. 
Мүдделер қақтығысы – мәлімделген жоқ. 
Бұл материал басқа басылымдарда жариялау үшін бұрын мәлімделмеген және басқа басылымдардың қарауына ұсынылмаған. 
Осы жұмысты жүргізу кезінде сыртқы ұйымдар мен медициналық өкілдіктердің қаржыландыруы жасалған жоқ. 
Қаржыландыру – Қазақстан Республикасы Білім және ғылым министрлігінің Ғылым комитеті,  АР14971256 - ЖТН жобасы.

